
Na osnovu člana 13. Zakona o principima lokalne samouprave u FBiH („Službene novine FBiH“, broj: 49/06)  i člana 24. Statuta Opštine Bosansko Grahovo („Službeni glasnikOpštine Bosansko Grahovo“, broj: 21/07), Opštinsko vijeće Bosansko Grahovo na vanrednoj sjednici održanoj 30.06.2025. godine, d o n o s i 

O D L U K U
O ZABRANI IZGRADNJE I OTVARANJA POGONA ZA PIROLIZU GUMA

Član 1.
ZABRANJUJE SE izgradnja i otvaranje pogona za pirolizu guma na području opštine Bosansko Grahovo.

Član 2.
Izmjenom i dopunom prostorno-planske dokumentacije u Kantonu 10 zabraniti izgradnju objekata za tretman reciklaže otpada metodom pirolize na području opštine Bosansko Grahovo.



Član 3.
Odluku dostaviti Federalnom ministarstvu okoliša i turizma i Ministarstvu graditeljstva, obnove, prostornog uređenja i zaštite okoliša, Kantona 10, sa zahtjevom da se u izmjenama i dopunama Prostornog plana Kantona 10, ne planira izgradnja objekata za tretman reciklaže otpada metodom pirolize na području opštine Bosansko Grahovo.

Član 4.
Zabranjuje se Opštinskom načelniku i službama Opštine Bosansko Grahovo izdavanje bilo kakvih akata firmi BRICK d.o.o. Bosansko Grahovo sve dok ista ne odustane od namjere otvaranja pogona pirolize i o tome pismeno ne obavijesti Opštinu Bosansko Grahovo.

Član 5.
Ova Odluka stupa na snagu danom donošenja, a biće objavljena u Službenom glasniku opštine Bosansko Grahovo.

PRILOG: Obrazloženje

OBRAZLOŽENJE

Ovom odlukom Opštinsko vijeće Bosanskog Grahova  kao najviši organ zakonodavne vlasti u jednoj lokalnoj zajednici želi ukazati na svu štetnost i posledice koje ovakav proces može da ima po Bosansko Grahovo zato je neophodno usvojiti ovakvu odluku o zabrani izgradnje i otvaranja pogona za PIROLIZU guma.
Opštinsko vijeće ovom odlukom jasno šalje stav lokalne zajednice, raznih udruženja (pčelara,planinara, sportskih,kulturnihitd),kao i stručnog tima školovanih ljudi iz ove oblasti koji su izradili stručno mišljenje o lošem uticaju ovakvog pogona po našu lokalnu zajednicu.
Donošenjem ovakve odluke Opštinsko vijeće, Opštinski načelnik kao i službe opštinskog načelnika jasno ukazuju da investitor ovoga štetnog pogona nema podršku lokalne zajednice, kao i stanovnika Bosanskog Grahova.
Shodno ovoj odluci investitor nema nikakvu mogućnost da dobije podršku lokalne zajednice,organa uprave u izdavanju potrebnih akata za realizaciju ovog štetnog projekta. 

